
					এই পাতাটির মুদ্রণ সংশোধন করা প্রয়োজন। 
8२ ぶ。落)の32%*
তাহার রূপের কথা গেল দেশে দেশে । বিবাহার্থে রাজগণ এলেন হরিষে | ইন্দুমতী বরিলেক অঙ্গ মহারাজে। সব রাজা গেল দেশে পড়িয়া সে লাজে। পরমসুন্দর রাজা রাজচক্রবর্তী।
দশরথ তুল্য নাহি ভূমেতে ভূপতি। দশরথ থাকিতে বরিবে কোন জনে।
এই যুক্তি অধোমুখে করে রাজগণে। প্রত্যক্ষ দেখিল কন্যা সব রাজগণে । সবারে ভুলিল দশরথ-দরশনে ॥ ধন পাইলে তুষ্ট যেন দরিত্রের মতি। গলে মাল্য দিয়া বলে, তুমি মম পতি। দশরথ ভূপতির গলে মাল্য দোলে। লজ্জায় ভূপতিগণ মাথা নাহি তোলে। রাজগণ বলে, কন্যা বড় বিচক্ষশা। দশরথ থাকিতে বরিবে কোন জনা ৷ রাজগণ পরস্পর করিয়া সম্মান। বিদায় হইয়া গেল নিজ নিজ স্থান। কস্তাদান করে রাজা পরম কৌতুকে। মন্থরা নামেতে চেড়ী (১) দিলেন যৌতুকে ॥ পৃষ্ঠে ভার কুজের নড়িতে নারে বুড়ি। ক্ষতি করে তার, যার কাছে থাকে চেড়ী৷ মাণিক মুকুতা রাজা পাইল বিস্তর। অশ্ববেগে নিজদেশে চলিল সত্বর ॥ কৈকেয়ী লইয়া রাজা আসে নিজদেশে । আদিকাণ্ড রচিল পণ্ডিত কৃত্তিবাসে |
দশরথের সহিত সুমিত্রার বিবাহ। কৌশল্যা কৈকেয়ী এই সপত্নী উভয় ।
উভয়ে লইয়া ক্রীড়া করে মহাশয় ॥
[ श्रांमिकां७
সিংহল রাজ্যের যে সুমিত্র মহীপতি । সুমিত্রা তনয়া তার অতি রূপবতী । কন্যারে দেখিয়া রাজা ভাবে মনে-মন ৷ কন্যাযোগ্য বর কোথা পাইব এখন | রাজচক্ৰবৰ্ত্তী দশরথ লোকে জানে। রাক্ষস গন্ধৰ্ব্ব কাপে যার নাম শুনে ॥ ব্রাহ্মণ ডাকিয়া রাজা কহিল সত্বর। দশরথে আন গিয়া অযোধ্যানগর |
রাজার আজ্ঞায় দ্বিজ চলিল হরিষে । শীঘ্ৰগতি গেল দ্বিজ অযোধ্যার দেশে ৷ ব্রাহ্মাণে দেখিয়া রাজা করেন প্রণাম । আশীষ করিয়া দ্বিজ কহে নিজ নাম। সিংহল দেশের আমি রাজপুরোহিত। তোমারে লইতে রাজা আমি উপস্থিত। রাজকন্যা সুমিত্রা সে পরম সুন্দরী। তার রূপে আলো করে সিংহলনগরী ||
তত রূপ রাজকন্যা নাহি কোন দেশে । তোমারে দিবেন রাজা পরম হরিষে | শুনিয়া কন্যার কথা হৃষ্ট দশরথ । হইতে সুমিত্রাপতি ছিল মনোরথ । কৌশল্যা কৈকেয়ী তারা জানে দুই জন। মৃগয়ার ছলে রাজা করিল গমন ॥ নানা বাষ্ঠে দশরথ চলে কুতুহলে। উত্তরিল গিয়া রাজা নগর সিংহলে ৷ বাৰ্ত্তা শুনি হরষিত সিংহলের রাজা । পাষ্ঠ অর্থ দিয়া তারে করিলেন পূজা। দেখি দশরথের লাবণ্য মনোহর । লোকে বলে বিধি দিল কন্যাযোগ্য বর | নান্দীমুখ (২) করি দোহে বিশেষ হরিষে। বৃদ্ধিশ্রাদ্ধ (৩) দুই জনে করে অবশেষে ৷

